
Abstrak: Terapi Brief Fokus Solusi (TBFS/SFBT) semakin digunakan dalam konteks
pendidikan tinggi, namun bukti berkaitan pelaksanaan intervensi dan hasil psikologi pelajar
masih tersebar dalam kajian yang menggunakan pelbagai reka bentuk dan pendekatan
metodologi. Sorotan literatur sistematik ini mensintesis ciri kajian, bentuk intervensi dan hasil
psikologi SFBT dalam kalangan pelajar pendidikan tinggi. Carian Scopus, Web of Science
Core Collection dan OpenAlex bagi tahun 2016—2026 mengenal pasti 110 rekod. Selepas 38
rekod pendua dikeluarkan, sebanyak 72 rekod diteruskan ke peringkat saringan, manakala 45
laporan dinilai pada peringkat teks penuh. Daripada jumlah tersebut, 40 laporan yang
mewakili 36 kajian yang berbeza dimasukkan dalam sintesis akhir. Sebanyak 26 kajian
menggunakan SFBT/SFBC sebagai intervensi utama, manakala 10 kajian menggabungkan
komponen fokus solusi dengan pendekatan lain. Bagi 17 kajian yang melaporkan bilangan sesi
dengan jelas, median bilangan sesi ialah enam, dengan julat antara dua hingga 24 sesi. Hasil
vang paling kerap dinilai melibatkan distres dan afek negatif, diikuti oleh kesejahteraan,
resiliens dan fungsi positif. Walau bagaimanapun, hanya tujuh kajian melaporkan penilaian
susulan, manakala hanya satu kajian secara khusus melibatkan guru pelatih. Secara
keseluruhannya, dapatan menunjukkan bahawa SFBT mempunyai potensi untuk digunakan
dalam konteks pendidikan tinggi. Namun, pelaporan berkaitan teknik intervensi dan kaedah
pemantauan pelaksanaan masih tidak konsisten, manakala bukti empirikal yang secara khusus
melibatkan guru pelatih masih terhad.

Abstract: Solution-Focused Brief Therapy (SFBT) is increasingly being used in higher
education contexts, however, evidence concerning intervention implementation and students’
psychological outcomes remains dispersed across studies employing diverse research designs
and methodological approaches. This systematic literature review synthesises the
characteristics of existing studies, forms of intervention, and psychological outcomes
associated with SEFBT among higher education students. Searches of Scopus, Web of Science
Core Collection, and OpenAlex for publications from 2016 to 2026 identified 110 records. After
removing 38 duplicate records, 72 records proceeded to the screening stage, while 45 reports
were assessed at the full-text stage. Of these, 40 reports representing 36 distinct studies were
included in the final synthesis. Twenty-six studies used SFBT/SFBC as the primary intervention,
while 10 studies integrated solution-focused components with other approaches. Among the 17
studies that clearly reported the number of sessions, the median number of sessions was six,
with a range of two to 24 sessions. The most frequently assessed outcomes involved distress
and negative affect, followed by well-being, resilience, and positive functioning. However, only
seven studies reported follow-up assessments, while only one study specifically involved pre-
service teachers. Overall, the findings suggest that SFBT has potential for use in higher
education contexts. Nevertheless, reporting of intervention techniques and procedures for
monitoring intervention implementation remains inconsistent, while empirical evidence
specifically involving pre-service teachers remains limited.

Keywords: Solution-Focused Brief Therapy, higher education; psychological well-being;
university students; pre-service teachers

Pendahuluan

Pelajar pendidikan tinggi berhadapan dengan pelbagai tuntutan yang berlaku secara serentak,
termasuk penyesuaian terhadap persekitaran akademik, tuntutan pembelajaran, perkembangan
kendiri serta persediaan untuk kerjaya. Cabaran penyesuaian dalam pendidikan tinggi boleh
mempengaruhi  fungsi psikologi dan kesejahteraan pelajar, sekali gus menunjukkan
kepentingan penyediaan sokongan psikologi yang sesuai dalam konteks institusi pendidikan
tinggi (Kritikou & Giovazolias, 2022; Soares et al., 2022; Worsley et al., 2022). Dalam
persekitaran akademik yang dipengaruhi oleh tempoh semester, jadual pembelajaran yang padat
dan pelbagai tuntutan pelajar, pendekatan kaunseling yang berstruktur serta fleksibel
mempunyai nilai praktikal. Salah satu pendekatan yang berpotensi memenuhi keperluan
tersebut ialah Terapi Brief Fokus Solusi (TBFS), atau Solution-Focused Brief Therapy (SFBT).
Pendekatan ini memberi penekanan kepada matlamat klien, pengecualian terhadap masalah,
kekuatan dan sumber yang dimiliki serta gambaran masa depan yang diingini, berbanding
memberi tumpuan secara berpanjangan kepada penerokaan masalah (de Shazer et al., 2007).

Seiring dengan perkembangan penggunaannya, asas bukti berkaitan SFBT turut berkembang
merentas pelbagai populasi dan konteks. Sorotan terdahulu yang mensintesis kajian terkawal
mengenai SFBT menunjukkan kecenderungan kepada hasil yang positif (Gingerich & Peterson,
2013), manakala semakan global, scoping review dan meta-analisis yang lebih terkini
menunjukkan peluasan penggunaan serta penyelidikan SFBT dalam pelbagai konteks (Neipp
& Beyebach, 2024; Pakrosnis & Zak, 2024; Vermeulen-Oskam et al., 2024). Walau
bagaimanapun, kesan yang dilaporkan berbeza mengikut populasi, hasil yang dinilai, ciri

intervensi, reka bentuk kajian dan kumpulan pembanding. Dalam bidang pendidikan, SFBT dan
Solution-Focused Brief Counseling (SFBC) turut digunakan bagi menangani pelbagai isu
seperti kebimbangan, tekanan akademik, prokrastinasi dan tingkah laku bermasalah (Naraswari
et al.,, 2021). Walaupun perkembangan ini menunjukkan peluasan penggunaan pendekatan
fokus solusi, bukti yang khusus melibatkan pelajar pendidikan tinggi masih tersebar merentas
kajian yang menggunakan istilah intervensi, tempoh pelaksanaan, format penyampaian dan
hasil yang berbeza-beza. Keadaan ini menyukarkan pembentukan gambaran yang menyeluruh
tentang bagaimana pendekatan tersebut dilaksanakan dan dinilai dalam konteks pendidikan

tinggi.

Kepelbagaian pelaksanaan tersebut juga perlu difahami berdasarkan ciri asas pendekatan fokus
solusi itu sendiri. SFBT menekankan perubahan yang dapat dikenal pasti serta pencapaian
melalui langkah-langkah kecil yang realistik. Antara teknik yang lazim digunakan ialah
pembinaan matlamat, scaling questions, exception questions, miracle questions atau preferred-
future questions, coping questions, pujian, penerokaan kekuatan serta tugasan antara sesi (de
Shazer et al., 2007; Pakrosnis & Zak, 2024). Teknik-teknik ini membantu klien mengenal pasti
strategi yang telah berkesan, sumber yang dimiliki dan langkah seterusnya yang boleh diambil
untuk mencapai perubahan yang diingini. Dalam konteks pendidikan tinggi, ciri tersebut
berpotensi memenuhi keperluan perkhidmatan yang memerlukan intervensi ringkas,
berorientasikan tindakan dan fleksibel untuk dilaksanakan melalui kaunseling individu,
kelompok atau bentuk sokongan lain. Namun demikian, kesesuaian ciri tersebut tidak boleh
secara langsung ditafsirkan sebagai bukti keberkesanan yang konsisten, memandangkan kajian
sedia ada berbeza dari segi reka bentuk, kualiti pelaporan dan cara intervensi dilaksanakan
(Pakrosnis & Zak, 2024; Vermeulen-Oskam et al., 2024).

Selain teknik yang digunakan, bilangan dan tempoh sesi merupakan aspek penting dalam
memahami variasi pelaksanaan SFBT. Istilah brief dalam SFBT tidak merujuk kepada jumlah
sesi yang tetap atau seragam kerana intervensi fokus solusi boleh dilaksanakan dengan bilangan
sesi yang berbeza mengikut tujuan, populasi dan konteks intervensi (de Shazer et al., 2007;
Pakrosnis & Zak, 2024). Oleh itu, penilaian terhadap SFBT perlu mengambil kira bukan sahaja
sama ada pendekatan tersebut digunakan, tetapi juga bagaimana intervensi dilaksanakan,
termasuk bilangan dan tempoh sesi, teknik yang digunakan serta masa penilaian perubahan,
sama ada sejurus selepas intervensi atau melalui penilaian susulan. Maklumat pelaksanaan ini
penting untuk membolehkan perbandingan yang lebih bermakna antara kajian, khususnya
apabila hasil dilaporkan melalui bentuk dan tempoh intervensi yang berbeza.

Keterbatasan dan variasi bukti tersebut menjadi lebih ketara apabila perhatian diberikan kepada
konteks pendidikan guru. Guru pelatih bukan sahaja merupakan pelajar pendidikan tinggi,
tetapi turut melalui proses pembentukan identiti profesional dan menghadapi pelbagai tuntutan
berkaitan persediaan untuk profesion keguruan. Literatur pendidikan guru menunjukkan
bahawa resiliens, sumber peribadi dan kontekstual, identiti profesional serta kesejahteraan
psikologi merupakan antara aspek penting dalam perkembangan guru pelatih (Mansfield et al.,
2016; Rachmawati & Lidyasari, 2023; Zhao et al., 2022). Oleh itu, keperluan psikologi dan
perkembangan guru pelatih mungkin tidak sepenuhnya sama dengan populasi mahasiswa
secara umum. Dalam kerangka kesejahteraan psikologi Ryff, fungsi positif individu
merangkumi enam dimensi, iaitu autonomi, penguasaan persekitaran, perkembangan peribadi,
hubungan positif dengan orang lain, tujuan hidup dan penerimaan diri (Ryff, 1989). Keenam-
enam dimensi tersebut menyediakan perspektif yang lebih menyeluruh terhadap fungsi
psikologi positif dan tidak hanya menumpukan kepada pengurangan simptom.

Walau bagaimanapun, bukti langsung mengenai penggunaan pendekatan fokus solusi dalam
kalangan guru pelatih masih terhad. McNulty dan Smith (2022), misalnya, meneliti pengalaman
guru pra-perkhidmatan melalui pendekatan solution-focused brief coaching. Kajian tersebut
melibatkan 10 peserta yang mengikuti dua sesi dan melaporkan tema berkaitan emosi positif,
efikasi kendiri, pembentukan preferred future, kemajuan ke arah hasil yang diingini serta
penggunaan perspektif fokus solusi dalam konteks lain (McNulty & Smith, 2022). Dapatan
tersebut memberikan petunjuk awal tentang kesesuaian konseptual pendekatan fokus solusi
dalam konteks latithan perguruan. Namun demikian, kajian tersebut melibatkan sampel yang
kecil dan tidak menilai keseluruhan konstruk kesejahteraan psikologi Ryff secara multidimensi.
Justeru, bukti yang diperoleh secara langsung daripada guru pelatih perlu dibezakan daripada
bukti tidak langsung yang bersumberkan kajian terhadap populasi pelajar universiti secara
umum. Perbezaan ini penting bagi menentukan sejauh mana bukti sedia ada boleh digunakan
untuk menyokong pembangunan intervensi yang lebih khusus kepada konteks latihan
perguruan.

Berdasarkan jurang tersebut, sorotan ini dilaksanakan untuk menghimpunkan dan mensintesis
bukti berkaitan penggunaan SFBT dalam konteks pendidikan tinggi secara sistematik dan
tersusun. Empat persoalan utama yang memandu sorotan ini ialah: (1) apakah ciri kajian dan
bentuk intervensi SFBT yang digunakan dalam pendidikan tinggi; (2) bagaimana bilangan sesi
dan teknik intervensi dilaporkan; (3) apakah hasil psikologi dan psikososial yang dinilai; dan
(4) sejauh mana bukti sedia ada relevan terhadap pembangunan intervensi untuk guru pelatih.
Bagi memastikan ketepatan analisis, laporan yang berasal daripada kajian atau sampel yang
sama dikenal pasti dan dipadankan, manakala analisis akhir dibuat berdasarkan kajian yang
berbeza. Pendekatan ini digunakan bagi mengelakkan sampel atau kumpulan peserta yang sama
dikira lebih daripada sekali.

Metodologi

Sorotan ini menggunakan reka bentuk sorotan literatur sistematik dengan pelaporan yang
berpandukan garis panduan PRISMA 2020 (Page et al., 2021). Pendekatan metodologi ini
menekankan ketelusan dalam setiap peringkat proses sorotan, termasuk pengenalpastian rekod,
saringan, penilaian teks penuh, pengelompokan laporan kepada kajian yang berbeza,
pengekstrakan data dan proses sintesis. Memandangkan kajian yang dikenal pasti melibatkan
pelbagai reka bentuk, termasuk kajian kuantitatif, kualitatif, kaedah campuran dan kajian kes,
sintesis naratif digunakan untuk membolehkan dapatan dibandingkan secara sistematik tanpa
menggabungkan ukuran kesan yang tidak setara antara kajian.

Pengenalpastian (Identification)
Carian akhir dilaksanakan pada 26 September 2026 melalui tiga pangkalan data, iaitu Scopus,
Web of Science Core Collection dan OpenAlex, bagi penerbitan dalam tempoh 2016 hingga
2026. Strategi carian dibangunkan berasaskan dua blok konsep utama, iaitu blok intervensi
dan blok populasi. Blok intervensi merangkumi variasi istilah “solution-focused brief therapy”,
“solution focused brief therapy”, “solution-focused therapy”, “solution focused therapy”,
“solution-focused brief counseling”, “solution focused brief counseling”, “solution-focused
counseling”, “solution focused counseling”, “solution-focused brief coaching”, ‘“solution
focused brief coaching”, SFBT dan SFBC. Blok populasi pula merangkumi ‘“university
student”, “college student”, undergraduate®, postgraduate®, “higher education student®”,
“tertiary student®”, “pre-service teacher*”, “preservice teacher®”, “student teacher*” dan
“teacher trainee*”. Istilah dalam setiap blok digabungkan menggunakan operator OR, manakala

kedua-dua blok konsep digabungkan menggunakan operator AND. Sintaks dan medan carian
kemudiannya disesuaikan mengikut keperluan setiap pangkalan data dengan mengekalkan
kedua-dua konsep teras tersebut. Selain itu, istilah “sustainable family business theory”
dikecualikan bagi mengurangkan kemunculan rekod yang menggunakan singkatan SFBT tetapi
tidak berkaitan dengan intervensi psikologi.

Penggunaan ketiga-tiga pangkalan data bertujuan memperluas liputan literatur serta
mengurangkan kebergantungan kepada satu sumber pengindeksan sahaja. Scopus dan Web of
Science Core Collection digunakan sebagai pangkalan data bibliografi utama, manakala
OpenAlex digunakan untuk memperluas liputan carian melalui pengenalpastian rekod
tambahan yang mungkin tidak terindeks dalam kedua-dua pangkalan data tersebut. Setiap
carian direkodkan mengikut pangkalan data berserta bilangan rekod yang diperoleh sebelum
proses penyahpenduaan dijalankan. Hasil carian awal mengenal pasti 27 rekod daripada
Scopus, 21 rekod daripada Web of Science Core Collection dan 62 rekod daripada OpenAlex,
menjadikan keseluruhan sebanyak 110 rekod sebelum proses semakan, pemadanan metadata
dan penyahpenduaan dilakukan.

Jadual 1: Ringkasan Strategi dan Hasil Carian Pangkalan Data

Pangkalan data Rentetan carian / medan Tahun Rekod

TITLE-ABS-KEY (("solution-focused brief therapy" OR "solution focused

brief therapy" OR "solution-focused therapy" OR "solution focused therapy"

OR "solution-focused brief counseling" OR "solution focused brief

counseling" OR "solution-focused counseling" OR "solution focused

S counseling" OR "solution-focused brief coaching" OR "solution focused brief 2016-2026 27
copus coaching" OR SFBT OR SFBC) AND ("university student*" OR "college T

student*" OR undergraduate* OR postgraduate* OR "higher education

student*" OR "tertiary student*" OR "pre-service teacher*" OR "preservice

teacher*" OR "student teacher*" OR "teacher trainee*")) AND NOT TITLE-

ABS-KEY ("sustainable family business theory")

TS=(("solution-focused brief therapy" OR "solution focused brief therapy"
OR "solution-focused therapy" OR "solution focused therapy" OR "solution-
focused brief counseling" OR "solution focused brief counseling" OR
"solution-focused counseling" OR "solution focused counseling" OR

s "solution-focused brief coaching" OR "solution focused brief coaching" OR
Web of Science SFBT OR SFBC) AND ("unive%sity student*" OR "college student*" %R 2016-2026 21
undergraduate® OR postgraduate* OR "higher education student*" OR
"tertiary student*" OR "pre-service teacher*" OR "preservice teacher*" OR
"student teacher*" OR "teacher trainee*")) NOT TS=("sustainable family
business theory")

OQL (title/abstract): (("solution-focused brief therapy" OR "solution focused
brief therapy" OR "solution-focused therapy" OR "solution focused therapy"
OR "solution-focused brief counseling" OR "solution focused brief
counseling" OR "solution-focused counseling" OR "solution focused
counseling" OR "solution-focused brief coaching" OR "solution focused brief
OpenAlex coaching"gOR SFBT OR SFBC) AND ("univers%ty student*" OR "college 2016-2026 62
student*" OR undergraduate® OR postgraduate* OR "higher education
student*" OR "tertiary student*" OR "pre-service teacher*" OR "preservice
teacher*" OR "student teacher*" OR "teacher trainee*")) AND NOT
"sustainable family business theory"; tahun 2016-2026

Sumber: Rekod carian Scopus, Web of Science Core Collection dan OpenAlex.

Nota: Bilangan rekod merujuk kepada hasil rentetan carian akhir yang direkodkan pada 26 September 2026:
Scopus (n=27), Web of Science Core Collection (n=21) dan OpenAlex (n=62), menjadikan jumlah awal 110
rekod sebelum penyahpenduaan.

Saringan (Screening)

Semua rekod yang diperoleh daripada ketiga-tiga pangkalan data digabungkan sebelum proses
penyahpenduaan dilakukan berdasarkan DOI, tajuk artikel dan semakan metadata secara
manual. Langkah ini penting kerana artikel yang sama berkemungkinan muncul dalam lebih
daripada satu pangkalan data dengan sedikit perbezaan pada tanda baca, susunan nama
pengarang atau maklumat bibliografi. Daripada 110 rekod yang dikenal pasti, sebanyak 38
rekod pendua dikeluarkan, manakala 72 rekod yang tidak bertindih diteruskan ke peringkat

saringan tajuk dan abstrak. Pada peringkat tersebut, 27 rekod dikeluarkan kerana tidak
memenuhi skop sorotan dari segi populasi, bentuk intervensi, hasil yang dilaporkan atau jenis
penerbitan.

Proses saringan turut mengambil kira perbezaan bentuk penggunaan pendekatan fokus solusi
yang dilaporkan dalam literatur. Rekod dibezakan kepada tiga kategori, iaitu kajian yang
menggunakan SFBT atau SFBC sebagai intervensi utama, kajian yang mengintegrasikan
komponen fokus solusi bersama pendekatan lain, dan kajian yang hanya menggunakan istilah
solution-focused tanpa menerapkan komponen intervensi yang jelas dan mencukupi. Hanya
kajian dalam dua kategori pertama diteruskan ke peringkat seterusnya, dengan syarat populasi
dan hasil yang dilaporkan menepati skop pendidikan tinggi. Pendekatan ini membolehkan
sorotan merangkumi variasi pelaksanaan intervensi fokus solusi dalam amalan sebenar, di
samping mengecualikan rekod yang hanya menggunakan istilah fokus solusi secara umum
tanpa pelaksanaan intervensi yang berkaitan.

Proses saringan tajuk dan abstrak, penilaian teks penuh, pengekstrakan data serta penilaian
kualiti metodologi dilaksanakan berdasarkan kriteria kelayakan yang telah ditetapkan. Setiap
keputusan pada peringkat saringan dan penilaian teks penuh direkodkan secara sistematik,
termasuk sebab pengecualian serta maklumat berkaitan laporan yang berasal daripada kajian
atau sampel yang sama. Pendekatan ini digunakan bagi memastikan proses pemilihan kajian
dapat dijejaki dengan jelas dan dilaksanakan secara konsisten sepanjang sorotan.

Kelayakan (Eligibility)

Pada peringkat kelayakan, sebanyak 45 laporan dinilai berdasarkan teks penuh. Laporan
dikekalkan sekiranya kajian yang dilaporkan melibatkan pelajar pendidikan tinggi, termasuk
guru pelatih, serta menggunakan SFBT/SFBC, kaunseling kelompok berfokus solusi, coaching
berfokus solusi atau intervensi integratif yang mengandungi komponen fokus solusi yang jelas
dan mencukupi. Selain itu, kajian perlu melaporkan hasil yang berkaitan dengan aspek
psikologi, psikososial, tingkah laku, penyesuaian atau fungsi pelajar. Sebaliknya, kajian bukan
empirikal, kajian yang melibatkan populasi di luar konteks pendidikan tinggi, laporan yang
tidak mempunyai komponen SFBT/SFBC yang mencukupi, serta jenis penerbitan yang tidak
menepati kriteria kajian telah dikeluarkan. Berdasarkan kriteria tersebut, lima daripada 45
laporan dikeluarkan pada peringkat penilaian teks penuh. Daripada jumlah tersebut, tiga laporan
dikeluarkan kerana melibatkan jenis penerbitan yang tidak layak, iaitu dua prosiding atau
pembentangan persidangan dan satu disertasi; satu laporan dikeluarkan kerana tidak
menggunakan SFBT/SFBC sebagai komponen intervensi yang jelas dan mencukupi; manakala
satu lagi bukan merupakan kajian empirikal yang melaporkan hasil primer. Oleh itu, sebanyak
40 laporan dikekalkan untuk sintesis akhir.

Penilaian kelayakan dilaksanakan terhadap setiap laporan, manakala sintesis akhir dibuat
berdasarkan kajian yang berbeza. Pendekatan ini penting kerana lebih daripada satu laporan
boleh diterbitkan daripada sampel atau kumpulan peserta yang sama, misalnya dalam bentuk
laporan utama, laporan susulan atau analisis tambahan. Dalam sorotan ini, empat laporan
dikenal pasti berkaitan dengan kajian yang sama dan seterusnya dipadankan dengan kajian asal
masing-masing. Justeru, 40 laporan yang dikekalkan mewakili 36 kajian yang berbeza.
Perbezaan antara bilangan laporan dan bilangan kajian dikekalkan secara konsisten dalam
analisis deskriptif bagi memastikan sampel atau kumpulan peserta yang sama tidak dikira
berulang kali

Jadual 2: Kriteria Kelayakan dan Pengecualian

Kriteria Kelayakan Pengecualian

Pelajar pendidikan tinggi termasuk guru pelatih (guru | Populasi sekolah atau komuniti yang tidak mewakili

Populasi pra-perkhidmatan) pendidikan tinggi

SFBT/SFBC, kaunseling atau coaching fokus solusi,
Intervensi atau intervensi integratif dengan komponen fokus
solusi yang jelas dan mencukupi

Tiada komponen fokus solusi yang jelas dan
mencukupi atau SFBT digunakan dengan makna lain

L Kajian empirikal kuantitatif, kualitatif, kaedah Artikel konseptual, ulasan, editorial atau laporan tanpa
Jenis kajian .. -
campuran atau kajian kes data empirikal yang layak
. Psikologi, psikososial, tingkah laku, penyesuaian, Tiada hasil pada aras pelajar yang berkaitan dengan
Hasil ; . . .
akademik/kerjaya atau fungsi pelajar skop sorotan
Tempoh penerbitan | 2016-2026 Di luar tempoh carian yang ditetapkan

Sumber: Kriteria protokol sorotan literatur sistematik ini.

(. — ~
E Rekod dikenal pasti melalui pangkalan data
2 Scopus (n=27) | Web of Science Core Collection (n=21)
g OpenAlex (n=62)
=
> Jumlah rekod dikenal pasti = n=110
SR i
N/
) l
4 R
5 Rekod selepas penyahpenduaan REKOD DIKELUARKAN
SEBELUM SARINGAN
9 Rekod pendua dibuang = n=38
E Pendua = n=38
& Rekod untuk saringan tajuk/abstrak = n=72
\ J
| S
— v
PENGECUALIAN
g Laporan dinilai pada teks penuh = n=45 SARGyGAN
E Tajuk/abstrak = n=27
e
e
g Laporan dimasukkan dalam sintesis = n=40 LAPORAN TIDAK
Mewakili 36 kajian unik DIKEKALKAN
g 4 laporan pendamping dipautkan kepada Teks penuh = n=5
v, kajian induk yang sama
L J

Rajah 1: Rajah Aliran PRISMA 2020
Sumber: Diadaptasi daripada PRISMA 2020 (Page et al., 2021).

Pengekstrakan, Penilaian Kualiti dan Sintesis

Data diekstrak daripada setiap laporan dan seterusnya disusun berdasarkan kajian yang berbeza.
Maklumat yang dikumpulkan merangkumi negara, tahun penerbitan, ciri sampel, reka bentuk
kajian, bentuk intervensi, bilangan sesi, penilaian susulan, teknik fokus solusi, instrumen yang
digunakan, hasil yang dinilai serta dapatan utama. Laporan yang menggunakan sampel atau
kumpulan peserta yang sama turut dikenal pasti dan dipadankan bagi mengelakkan pengiraan
berulang. Analisis deskriptif, termasuk kekerapan, peratusan, julat dan median, digunakan
untuk menghuraikan pola kajian. Hasil kajian pula dikodkan mengikut tema yang boleh
bertindih kerana sesebuah kajian mungkin menilai lebih daripada satu domain hasil.

Kualiti metodologi setiap kajian dinilai pada aras kriteria berdasarkan instrumen yang
bersesuaian dengan reka bentuk kajian. Mixed Methods Appraisal Tool (MMAT) 2018
digunakan bagi kajian RCT, kajian kuantitatif bukan rawak, kajian kualitatif dan kajian kaedah
campuran (Hong et al., 2018), manakala kajian kes atau laporan kes dinilai menggunakan JBI
Critical Appraisal Checklist for Case Reports (Moola et al., 2017). Penilaian tidak dijumlahkan
kepada satu skor keseluruhan berangka. Sebaliknya, kekuatan dan keterbatasan pada kriteria
yang berkaitan dipertimbangkan ketika mentafsir dapatan, supaya perbezaan reka bentuk kajian
tidak disederhanakan kepada satu nilai kualiti yang sama.

Meta-analisis tidak dijalankan kerana terdapat perbezaan yang ketara antara kajian dari segi
reka bentuk, populasi, bentuk intervensi, instrumen yang digunakan dan hasil yang dinilai.
Sebaliknya, sintesis naratif digunakan untuk mengenal pasti dan membandingkan pola dapatan
merentas kajian. Hasil kajian yang berkaitan dengan distres, kesejahteraan, fungsi akademik,
konsep kendiri, proses perkhidmatan dan tingkah laku dikelompokkan berdasarkan kandungan
serta fokus hasil yang dinilai, bukan berdasarkan nama instrumen atau skala yang digunakan.
Pendekatan ini membolehkan gambaran yang lebih menyeluruh tentang penggunaan SFBT
dalam konteks pendidikan tinggi di samping mengelakkan andaian bahawa semua instrumen
yang digunakan mengukur konstruk yang sama.

Keputusan

Hasil Carian dan Pemilihan Kajian

Carian yang dilaksanakan dalam tiga pangkalan data mengenal pasti sebanyak 110 rekod
sebelum proses penyahpenduaan, iaitu 27 rekod daripada Scopus, 21 rekod daripada Web of
Science Core Collection dan 62 rekod daripada OpenAlex. Selepas 38 rekod pendua
dikeluarkan, sebanyak 72 rekod diteruskan ke peringkat saringan tajuk dan abstrak. Pada
peringkat ini, 27 rekod dikeluarkan kerana tidak memenuhi skop sorotan, manakala 45 laporan
diteruskan untuk penilaian teks penuh. Daripada jumlah tersebut, lima laporan dikeluarkan,
iaitu tiga kerana jenis penerbitan tidak memenuhi kriteria kelayakan (dua prosiding atau
pembentangan persidangan dan satu disertasi), satu kerana SFBT/SFBC tidak digunakan
sebagai komponen intervensi yang jelas dan mencukupi, dan satu lagi kerana bukan merupakan
kajian empirikal yang melaporkan hasil primer. Oleh itu, sebanyak 40 laporan dimasukkan
dalam sintesis akhir. Selepas laporan yang berkaitan dengan kajian yang sama dikenal pasti dan
dipadankan, 40 laporan tersebut mewakili 36 kajian yang berbeza.

Perbezaan antara bilangan laporan dan bilangan kajian perlu diberi perhatian dalam mentafsir
dapatan sorotan ini. Analisis deskriptif yang melibatkan negara, reka bentuk kajian, bentuk
intervensi dan tema hasil menggunakan 36 kajian yang berbeza sebagai asas pengiraan.

Sebaliknya, aliran PRISMA melaporkan bilangan rekod atau laporan mengikut peringkat
saringan masing-masing. Pendekatan ini membolehkan proses pemilihan kajian dilaporkan
dengan tepat, di samping memastikan sampel atau kumpulan peserta yang sama tidak dikira
lebih daripada sekali dalam analisis deskriptif.

Taburan Kajian Mengikut Tahun Penerbitan

Analisis berdasarkan tahun penerbitan bagi 36 kajian menunjukkan bahawa lebih separuh, iaitu
19 kajian (52.8%), diterbitkan antara tahun 2023 hingga 2026. Tahun 2025 merekodkan
bilangan kajian tertinggi dengan 10 kajian (27.8%), diikuti tahun 2023 dengan lima kajian
(13.9%). Seperti yang ditunjukkan dalam Jadual 3, kajian turut dikenal pasti bagi setiap tahun
dalam tempoh carian 2016 hingga 2026, namun pola penerbitan menunjukkan peningkatan
perhatian terhadap penggunaan pendekatan fokus solusi dalam pendidikan tinggi pada tahun-
tahun kebelakangan ini.

Jadual 3: Jumlah Kajian Mengikut Tahun Penerbitan

No Tahun Penerbitan Bilangan Kajian Peratusan
1 2026 3 8.3%
2 2025 10 27.8%
3 2024 1 2.8%
4 2023 5 13.9%
5 2022 4 11.1%
6 2021 1 2.8%
7 2020 3 8.3%
8 2019 3 8.3%
9 2018 3 8.3%
10 2017 1 2.8%
11 2016 2 5.6%

Sumber: Pengiraan berdasarkan 36 kajian yang dimasukkan dalam sintesis.

Taburan Kajian Mengikut Negara

Sebanyak 36 kajian yang dimasukkan dalam sintesis melibatkan 13 negara (Jadual 4). China
merekodkan bilangan kajian tertinggi dengan lapan kajian (22.2%), diikuti Amerika Syarikat
dan Indonesia yang masing-masing menyumbang enam kajian (16.7%). Turki menyumbang
empat kajian (11.1%), manakala Malaysia, Iran dan Nigeria masing-masing dua kajian (5.6%).
Poland, Sepanyol, Korea Selatan, Cameroon, India dan Mexico masing-masing diwakili oleh
satu kajian (2.8%). Taburan ini menunjukkan bahawa bukti berkaitan penggunaan SFBT dalam
pendidikan tinggi telah berkembang merentas pelbagai konteks antarabangsa, tetapi masih
tertumpu pada beberapa negara dan belum mewakili konteks latihan perguruan secara
seimbang.

Jadual 4: Taburan Kajian Mengikut Negara

Negara n %
China 8 222
Amerika Syarikat 6 16.7
Indonesia 6 16.7
Turki 4 11.1

Negara n %
Malaysia 2 5.6
Iran 2 5.6
Nigeria 2 5.6
Poland 1 2.8
Sepanyol 1 2.8
Korea Selatan 1 2.8
Cameroon 1 2.8
India 1 2.8
Mexico 1 2.8

Sumber: Pengiraan berdasarkan 36 kajian yang dimasukkan dalam sintesis; peratus dibundarkan kepada satu
tempat perpuluhan.

Reka Bentuk Kajian dan Bentuk Pelaksanaan Intervensi

Daripada 36 kajian yang dimasukkan, reka bentuk kuantitatif bukan rawak merupakan kategori
terbesar dengan 12 kajian (33.3%), diikuti 10 kajian RCT (27.8%), lapan kajian kes atau laporan
kes (22.2%), empat kajian kaedah campuran (11.1%) dan dua kajian kualitatif (5.6%) (Jadual
5). Kepelbagaian ini menunjukkan bahawa asas bukti SFBT dalam pendidikan tinggi
dibangunkan melalui beberapa pendekatan metodologi dan tidak bergantung pada satu reka
bentuk kajian sahaja. RCT menyediakan keadaan perbandingan yang lebih terkawal, manakala
kajian bukan rawak dan kajian kes memberikan gambaran yang lebih kontekstual tentang
pelaksanaan SFBT dalam situasi sebenar. Walau bagaimanapun, reka bentuk bukan rawak dan
kajian kes mempunyai keterbatasan yang lebih besar dalam membuat kesimpulan sebab-akibat.

Dari segi bentuk pelaksanaan intervensi, sebanyak 26 kajian (72.2%) menggunakan
SFBT/SFBC sebagai intervensi utama, manakala 10 kajian (27.8%) menggunakan intervensi
integratif berasaskan SFBT. Perbezaan ini penting kerana hasil daripada intervensi integratif
tidak boleh dikaitkan sepenuhnya dengan komponen fokus solusi sahaja. Oleh itu, kedua-dua
bentuk dikekalkan dalam sintesis bagi menggambarkan variasi amalan dalam pendidikan tinggi,
tetapi dibezakan secara jelas untuk memastikan interpretasi dapatan dibuat dengan lebih tepat.

Jadual 5: Profil Reka Bentuk, Konfigurasi Intervensi dan Pelaporan Sesi

Komponen Kategori n % / ringkasan
Reka bentuk RCT 10 27.8%
Reka bentuk Bukan rawak 12 33.3%
Reka bentuk Kaedah campuran 4 11.1%
Reka bentuk Kualitatif 2 5.6%
Reka bentuk Kajian kes/laporan kes 8 22.2%
Konfigurasi SFBT/SFBC sebagai intervensi utama 26 72.2%
Konfigurasi Integratif/berasaskan SFBT 10 27.8%
Bilangan sesi Dilaporkan dengan jelas 17 47.2%
Bilangan sesi Tidak dilaporkan dengan jelas 19 52.8%
Bilangan sesi Median - 6 sesi
Bilangan sesi Julat - 2-24 sesi

Sumber: Sintesis deskriptif berdasarkan 36 kajian yang dimasukkan dalam sintesis.

Bilangan Sesi dan Teknik Terapi Brief Fokus Solusi

Daripada 36 kajian, hanya 17 kajian (47.2%) melaporkan bilangan sesi intervensi dengan jelas,
manakala 19 kajian (52.8%) tidak melaporkannya dengan jelas. Dalam 17 kajian tersebut,
median bilangan sesi ialah enam, dengan julat antara dua hingga 24 sesi (Jadual 5). Variasi ini
menunjukkan bahawa istilah brief dalam SFBT tidak merujuk kepada bilangan sesi yang
seragam bagi semua intervensi. Sesetengah kajian melaksanakan dua hingga lima sesi bagi
sasaran yang lebih khusus, manakala kajian lain menggunakan lapan, 10 atau sehingga 24 sesi
mengikut konteks, struktur dan bentuk program. Oleh itu, bilangan sesi perlu ditafsir bersama
ciri dan struktur keseluruhan intervensi dan tidak seharusnya digunakan sebagai satu-satunya
penentu sama ada sesuatu intervensi menepati ciri pendekatan fokus solusi.

Teknik yang dilaporkan dalam kajian merangkumi pembinaan matlamat, scaling questions,
exception questions, miracle questions atau preferred-future questions, coping questions,
pemberian pujian, penerokaan kekuatan dan sumber, tugasan antara sesi serta pembingkaian
semula. Teknik-teknik ini selaras dengan orientasi SFBT yang memberi tumpuan kepada masa
depan yang diingini, perubahan positif yang telah berlaku serta kekuatan dan sumber yang boleh
dimanfaatkan oleh klien. Walau bagaimanapun, tidak semua kajian melaporkan secara
terperinci urutan penggunaan teknik, tempoh setiap sesi, latihan fasilitator atau kaedah yang
digunakan untuk memastikan intervensi dilaksanakan sebagaimana yang dirancang.
Kekurangan maklumat ini menyebabkan intervensi yang sama-sama dilabel sebagai SFBT
berkemungkinan berbeza dari segi kandungan dan cara pelaksanaannya.

Keterbatasan dalam pelaporan bilangan sesi dan teknik intervensi turut memberi implikasi
terhadap kebolehulangan pelaksanaan sesuatu intervensi. Apabila kajian hanya menyatakan
nama pendekatan tanpa menghuraikan manual, urutan aktiviti atau kaedah pemantauan
pelaksanaan, sukar untuk mengenal pasti komponen intervensi yang mungkin berkaitan dengan
perubahan yang dilaporkan. Dalam konteks pembangunan modul untuk populasi khusus seperti
guru pelatih, maklumat berkaitan teknik, susunan sesi, tempoh pelaksanaan, latihan fasilitator
dan pemantauan pelaksanaan adalah penting bukan sahaja untuk menilai hasil intervensi tetapi
juga bagi memastikan modul dapat dilaksanakan semula secara konsisten dalam konteks
pendidikan.

Hasil Psikologi dan Psikososial

Hasil yang dinilai dikelompokkan kepada enam tema yang saling bertindih (Jadual 6). Tema
paling kerap ialah distres dan afek negatif, melibatkan 20 kajian (55.6%), diikuti kesejahteraan,
resiliens dan fungsi positif dalam 13 kajian (36.1%). Sebanyak 12 kajian (33.3%) menilai hasil
akademik, kerjaya dan penyesuaian; sembilan kajian (25.0%) menilai konsep kendiri,
keupayaan bertindak dan identiti; empat kajian (11.1%) menilai proses pelaksanaan,
perkhidmatan dan kebolehterimaan intervensi; manakala tiga kajian (8.3%) menilai tingkah
laku, penggunaan bermasalah dan pemakanan. Oleh sebab sesebuah kajian boleh menyumbang
kepada lebih daripada satu tema, peratusan bagi setiap tema bertindih dan tidak dijumlahkan
kepada 100%.

Jadual 6: Tema Hasil yang Dinilai dalam 36 Kajian

Tema n %
Distres dan afek negatif 20 55.6
Kesejahteraan, resiliens dan fungsi positif 13 36.1
Akademik, kerjaya dan penyesuaian 12 333
Konsep kendiri, keupayaan bertindak dan identiti 9 25.0
Proses pelaksanaan, perkhidmatan dan kebolehterimaan intervensi 4 11.1
Tingkah laku, penggunaan bermasalah dan pemakanan 3 8.3

Sumber: Sintesis daripada 36 kajian yang dimasukkan dalam sorotan. Nota: Tema hasil boleh bertindih kerana
sesebuah kajian mungkin menilai lebih daripada satu domain hasil; oleh itu, jumlah peratusan tidak dijumlahkan
kepada 100%.

Tema distres dan afek negatif merangkumi hasil seperti kebimbangan, tekanan, simptom
kemurungan, rasa putus asa, experiential avoidance serta bentuk emosi negatif yang lain.
Beberapa kajian, termasuk Sari dan Giinaydin (2016), Mahdiyar et al. (2019), Zubaroglu
Yanardag dan Ozmete (2020), Cavour-Wiectawek et al. (2025) serta Noghabi et al. (2025),
meneliti penggunaan SFBT dengan memberi tumpuan kepada pengurangan simptom atau
pengalaman psikologi negatif. Kajian Xu dan Wang (2025), bersama analisis lanjutan oleh Dou
et al. (2026), pula mengintegrasikan komponen SFBT dalam program psikoedukasi dan menilai
hasil berkaitan kemurungan, kebimbangan dan tekanan bersama beberapa hasil lain. Secara
keseluruhannya, pola ini menunjukkan bahawa pengurangan distres dan afek negatif
merupakan antara fokus utama yang paling kerap dinilai dalam kajian SFBT dalam konteks
pendidikan tinggi.

Walau bagaimanapun, penggunaan SFBT dalam konteks pendidikan tinggi tidak hanya
tertumpu kepada pengurangan simptom. Sebanyak 13 kajian turut menilai aspek kesejahteraan,
resiliens dan fungsi positif. Beauchemin (2018) serta Beauchemin et al. (2021), misalnya,
menilai wellness dan perceived stress dalam kalangan pelajar kolej. Wang et al. (2025) pula
meneliti post-traumatic growth dan psychological resilience, manakala Sahrah et al. (2023)
memberi perhatian kepada spiritual well-being. Ndze et al. (2023) menilai kesejahteraan
psikologi dan resiliens, sementara Singh (2026) meneliti perceived stress bersama
kesejahteraan psikologi. Selain itu, Roldan Hernandez dan Beltran Ruiz (2026) melaporkan
emotional well-being serta pengenalpastian sumber peribadi sebagai sebahagian daripada hasil
perkhidmatan psikologi universiti. Secara keseluruhannya, dapatan ini menunjukkan bahawa
kajian SFBT dalam pendidikan tinggi turut memberi perhatian kepada pengukuhan fungsi dan
kesejahteraan positif pelajar, bukan sekadar pengurangan pengalaman psikologi yang negatif.

Hasil berkaitan akademik, kerjaya dan penyesuaian menunjukkan bahawa pendekatan fokus
solusi turut digunakan bagi menangani isu yang tidak semestinya dikategorikan sebagai
simptom klinikal. Akyol dan Bacanli (2019), misalnya, memberi tumpuan kepada career
indecision, manakala Kurnanto (2019) meneliti academic procrastination. Zeng dan Lin (2020)
pula melaporkan hasil berkaitan academic burnout serta penyesuaian terhadap tekanan,
sementara beberapa kajian kes di China menilai aspek penyesuaian pelajar atau proses kembali
kepada pengajian. Dalam konteks komunikasi pelajar universiti, Abdul Majid et al. (2023,
2024) turut menilai communication apprehension melalui intervensi kelompok yang
mengintegrasikan komponen fokus solusi. Secara keseluruhannya, kumpulan hasil ini

menunjukkan bahawa penggunaan pendekatan fokus solusi dalam pendidikan tinggi turut
merangkumi aspek fungsi akademik, perkembangan kerjaya dan penyesuaian pelajar, bukan
hanya pengurangan simptom psikologi.

Tema konsep kendiri, keupayaan bertindak dan identiti menggambarkan pendekatan SFBT
dikaitkan dengan cara pelajar memahami keupayaan diri, membuat pilihan dan menentukan
arah perkembangan mereka. Kim (2017) melaporkan pengalaman yang berkaitan dengan self-
concept, strategi daya tindak dan penetapan matlamat yang realistik. Nieweglowski et al. (2025)
pula menilai self-advocacy, self-determination serta keyakinan untuk memohon kemudahan di
tempat kerja dalam kalangan pelajar kurang upaya. Zhang dan Ye (2025) meneliti pertahanan
psikologi, identiti ego, kesedaran emosi dan persepsi kendiri, manakala McNulty dan Smith
(2022) melaporkan aspek efikasi kendiri serta kemajuan ke arah preferred future dalam
kalangan guru pra-perkhidmatan. Secara keseluruhannya, dapatan ini selaras dengan orientasi
SFBT yang memberi penekanan kepada kekuatan, pilihan, sumber yang dimiliki serta kemajuan
ke arah matlamat yang diingini.

Sebahagian kecil kajian turut menilai aspek proses pelaksanaan dan kebolehterimaan intervensi.
Sebagai contoh, Nieweglowski et al. (2025) menilai aspek feasibility, fidelity dan acceptability,
manakala Novella dan Ng (2025) memberi perhatian kepada therapeutic working alliance
dalam konteks terapi ringkas. Roldan Hernandez dan Beltran Ruiz (2026) pula menilai
kecekapan penyampaian perkhidmatan bersama tahap penyelesaian isu yang dibawa oleh
pelajar. Penilaian terhadap aspek proses ini penting kerana keberkesanan intervensi dalam
institusi pendidikan tidak hanya bergantung pada perubahan skor psikologi, tetapi juga pada
intervensi tersebut praktikal untuk dilaksanakan, dapat diterima oleh peserta dan disampaikan
secara konsisten mengikut struktur yang dirancang.

Tema berkaitan tingkah laku atau tabiat khusus dilaporkan dalam bilangan kajian yang lebih
kecil, namun dapatan ini menunjukkan bahawa penggunaan SFBT dalam pendidikan tinggi
merangkumi pelbagai sasaran intervensi. Pu et al. (2023), bersama laporan berkaitan oleh Qi et
al. (2026), menilai penggunaan internet bermasalah serta indikator yang berkaitan dengan
kawalan perhatian. Mulawarman et al. (2022) pula memberi tumpuan kepada penggunaan
permainan dalam talian yang bermasalah, manakala Saritas dan Sukut (2026) menilai kesan
kaunseling kelompok berfokus solusi terhadap emotional eating. Secara keseluruhannya,
kajian-kajian ini menunjukkan bahawa pendekatan fokus solusi turut digunakan bagi
menangani sasaran tingkah laku yang khusus. Walau bagaimanapun, dapatan daripada hasil
yang spesifik tersebut tidak boleh ditafsirkan secara langsung sebagai bukti terhadap
kesejahteraan psikologi secara keseluruhan.

Penilaian Kualiti Kajian dan Relevansi Dapatan terhadap Guru Pelatih
Penilaian kualiti menunjukkan bahawa kekuatan metodologi berbeza mengikut reka bentuk
kajian. Dalam kajian RCT, prosedur pengagihan rawak tidak sentiasa dihuraikan dengan jelas,
manakala maklumat berkaitan sama ada penilai hasil mengetahui kumpulan intervensi peserta
juga jarang dilaporkan dengan jelas. Bagi kajian bukan rawak, kawalan terhadap faktor lain
yang mungkin mempengaruhi hasil (confounding factors) serta pelaporan perubahan yang
berlaku secara semula jadi didapati tidak konsisten. Kajian kes pula menyediakan maklumat
kontekstual yang berguna, tetapi mempunyai keterbatasan yang lebih besar dalam menentukan
sama ada perubahan yang diperhatikan berpunca secara langsung daripada intervensi. Oleh itu,
pola dapatan positif dalam sorotan ini lebih wajar ditafsir sebagai petunjuk awal yang

menyokong potensi SFBT, dan bukannya sebagai bukti sebab-akibat yang konsisten merentas
semua kajian. Ringkasan fokus penilaian kualiti dan pertimbangan tafsiran mengikut reka
bentuk ditunjukkan dalam Jadual 7.

Kualiti pelaporan intervensi turut menunjukkan variasi antara kajian. Sebahagian kajian
melaporkan bilangan sesi, teknik yang digunakan dan hasil intervensi dengan jelas, manakala
sebahagian yang lain hanya menggunakan label SFBT atau SFBT-informed tanpa
menghuraikan teknik, susunan sesi atau kaedah yang digunakan untuk memastikan intervensi
dilaksanakan sebagaimana yang dirancang. Hanya tujuh kajian melaporkan penilaian susulan
selepas intervensi. Kekurangan penilaian susulan ini mengehadkan pemahaman tentang sejauh
mana perubahan yang dicapai dapat dikekalkan selepas intervensi berakhir. Aspek ini penting
kerana tahap tekanan, kesejahteraan dan penyesuaian pelajar boleh berubah mengikut fasa

semester serta perubahan tuntutan akademik dan kehidupan pelajar.

Jadual 7: Ringkasan Penilaian Kualiti dan Pertimbangan Tafsiran Mengikut Reka

Bentuk
Reka . . :
Instrumen | Fokus/Pemerhatian utama Pertimbangan tafsiran
bentuk (n)
Penilaian memberi perhatian
kepada prosedur pengagihan Memberikan asas
Ujian rawak, kesetaraan kumpulan, perbandingan yang lebih
terkawal kelengkapan data hasil dan terkawal tetapi kekuatan
rawak | MMAT 2018 | pelaksanaan intervensi. Dalam | kesimpulan sebab-akibat
(RCT) sintesis ini, butiran pengagihan | perlu mengambil kira
(n=10) rawak dan maklumat berkaitan | ketelusan pelaporan dan
penyamaran penilai hasil tidak | potensi risiko bias.
sentiasa dilaporkan dengan jelas.
Penilaian meneliti kesesuaian
peserta dan ukuran, kel.engkapan Dapatan berguna untuk
o data, kawalan faktor lain yang o
Kuantitatif . 7. °.. | menilai perubahan dalam
berpotensi mempengaruhi hasil .
bukan . . konteks sebenar, tetapi
MMAT 2018 | serta pelaksanaan intervensi. . .
rawak kesimpulan sebab-akibat
- Kawalan terhadap faktor . .
(n=12) perlu dibuat dengan lebih
perancu dan perubahan semula berhati-hati
jadi tidak dilaporkan secara '
konsisten.
Penilaian tertumpu kepada Dapatan membantu
. memahami pengalaman dan
kesesuaian pendekatan
Kualitatif kualitatif, pengumpulan dan proses Perubghan peserta,
_ MMAT 2018 L tetapi tidak digunakan untuk
(n=2) analisis data, hubungan dapatan .
membuat kesimpulan kausal
dengan data serta koheren
interpretasi atau menganggarkan
' magnitud kesan.
Kaedah Penilaian mempertimbangkan Memberikan gambaran yang
campuran | MMAT 2018 | rasional penggunaan kaedah lebih menyeluruh apabila
(n=4) campuran, kualiti komponen kedua-dua komponen saling

Reka Instrumen | Fokus/Pemerhatian utama Pertimbangan tafsiran
bentuk (n)
kuantitatif dan kualitatif, melengkapi; tafsiran perlu
integrasi dapatan serta mengambil kira kekuatan
kesesuaian interpretasi setiap komponen dan tahap
gabungan. integrasinya.
Berguna untuk memahami
Penilaian memberi perhatian aplikasi SFBT secara
. kepada kejelasan ciri peserta dan | kontekstual, tetapi
Kajian o . .
kes/laporan JBI Case | konteks, penllalap atau se_].arah mempunyai keterbatasan
kes (n=8) Reports kes, penerangan intervensi, yang besar untuk
keadaan selepas intervensi serta | menentukan sebab-akibat
pengajaran utama kes. dan membuat generalisasi
yang luas.

Sumber: Penilaian kualiti berdasarkan MMAT 2018 (Hong et al., 2018) dan JBI Critical Appraisal Checklist for
Case Reports (Moola et al., 2017). Nota: Penilaian dibuat pada aras kriteria dan tidak dijumlahkan kepada skor
keseluruhan berangka.

Daripada 36 kajian yang dikenal pasti, hanya satu kajian secara khusus melibatkan guru pelatih,
iaitu McNulty dan Smith (2022). Kajian tersebut melibatkan 10 guru pra-perkhidmatan yang
mengikuti dua sesi solution-focused brief coaching dan melaporkan tema berkaitan emosi
positif, efikasi kendiri, kemajuan ke arah preferred future serta pembentukan perspektif fokus
solusi. Dapatan ini memberikan gambaran awal yang relevan tentang penggunaan pendekatan
fokus solusi dalam konteks latihan perguruan. Walau bagaimanapun, saiz sampel yang kecil,
penggunaan pendekatan berbentuk coaching serta ketiadaan pengukuran kesejahteraan
psikologi secara multidimensi mengehadkan keupayaan untuk membuat kesimpulan khusus
tentang keberkesanan SFBT terhadap kesejahteraan psikologi guru pelatih.

Berdasarkan kerangka kesejahteraan psikologi Ryff (1989), kesejahteraan psikologi
merangkumi enam dimensi utama, iaitu autonomi, penguasaan persekitaran, perkembangan
peribadi, hubungan positif dengan orang lain, tujuan hidup dan penerimaan diri. Secara
konseptual, beberapa teknik SFBT mempunyai kaitan yang berpotensi dengan dimensi-dimensi
tersebut. Sebagai contoh, pembinaan matlamat dan preferred future boleh dikaitkan dengan
tujuan hidup, manakala scaling questions dan exception questions dapat membantu individu
mengenal pasti perubahan serta kemajuan yang telah dicapai. Penerokaan kekuatan dan sumber
pula berpotensi menyokong keupayaan bertindak dan perkembangan peribadi. Walau
bagaimanapun, hubungan ini merupakan pemetaan secara konseptual dan tidak boleh
ditafsirkan sebagai bukti bahawa SFBT telah menghasilkan perubahan dalam kesemua enam
dimensi kesejahteraan psikologi Ryff dalam kajian sedia ada. Oleh itu, hubungan antara
komponen SFBT dan dimensi kesejahteraan psikologi Ryff masih memerlukan pengujian
empirikal yang lebih khusus.

Ringkasan Kajian yang Dimasukkan dalam Sintesis
Sebanyak 40 laporan yang mewakili 36 kajian dimasukkan dalam sintesis akhir. Jadual 8
merumuskan setiap kajian berdasarkan negara, reka bentuk dan saiz sampel, bentuk
pelaksanaan intervensi serta hasil utama. Penyajian dibuat berdasarkan kajian yang berbeza
bagi mengelakkan laporan yang berasal daripada sampel atau kumpulan peserta yang sama

dikira sebagai kajian berasingan. Empat laporan tambahan, iaitu Abdul Majid et al. (2024),
Novella dan Ng (2025), Dou et al. (2026) serta Qi et al. (2026), dikenal pasti sebagai laporan
yang berkaitan dengan kajian yang telah dimasukkan. Laporan-laporan tersebut digunakan
sebagai sumber maklumat tambahan untuk melengkapkan maklumat kajian, tetapi tidak dikira
sebagai kajian baharu dalam sintesis akhir.

Jadual 8: Ringkasan Kajian yang Dimasukkan dalam Sintesis

Kaiian Nesara Reka Bentuk Bentuk Intervensi / Hasil utama
L g Kajian / N Bilangan Sesi
. Ujian terkawal SFBT/SFBC sebagai Ketagihan internet; perspekt;f
Pu et al. (2023) China = . . . | masa depan; kawalan perhatian
rawak (RCT); N=32 |intervensi utama; 5 sesi .
dan indikator neural
.. . Kemurungan, kebimbangan dan
Amerika Intervensi integratif tekanan; kualiti tidur; distres;
Xu & Wang (2025) . RCT; N=44 berasaskan SFBT; 8 . ’ ’ ’
Syarikat sesi sikap dan pengetahuan
berkaitan kesihatan mental
SFBT/SFBC sebagai
Amerika N intervensi utama; Kebimbangan; pakatan kerja
Novella et al. (2022) Syarikat RCT; N=49 bilangan sesi tidak terapeutik
dilaporkan
Intervensi integratif . o
Abdul Majid et al. . Kaedah campuran; | berasaskan SFBT; Keblmbangap kgmunlkgsh
Malaysia _ . L. dapatan kualitatif berkaitan
(2023) N=30 bilangan sesi tidak . .
. kebolehgunaan intervensi
dilaporkan
Advokasi kendiri; penentuan
Intervensi integratif kendiri; keyakinan memohon
Nieweglowski et al. Amerika RCT: N=28 berasaskan SFBT; kemudahan di tempat kerja;
(2025) Syarikat ’ bilangan sesi tidak kebolehlaksanaan, pematuhan
dilaporkan pelaksanaan dan
kebolehterimaan
Intervensi integratif
. Kajian kuantitatif berasaskan SFBT; Pertumbuhan pascatrauma;
Wang et al. (2025) China bukan rawak; N=110 | bilangan sesi tidak resiliens psikologi
dilaporkan
. SFBT/SFBC sebagai Pengelakan pengalaman
g%%ge)lbl ctal Iran RCT; N=54 intervensi utama; 10 (experiential avoidance);
sesi simptom kemurungan
Kajian kuantitatif SFBT/ SFBC sebagai Kes.e]ahteraan splrlt}lal; N
. intervensi utama, kebimbangan berkaitan krisis
Sahrah et al. (2023) Indonesia | bukan rawak; N . . o .
. . bilangan sesi tidak suku hayat; pesimisme; isu
tidak dilaporkan . v
dilaporkan harga diri
McNulty & Smith Amerika | Kajian kualitati. | Solution-focused brief | Lm0SH Positifs efikasi kendiri;
(2022) Syarikat | N=10 coaching; 2 sesi kemajuan ke arah preferred
’ future; perspektif fokus solusi
Cavour-Wigclawek _ SFBT/SFBC sebagai Kebimbangan pep er.1ksaan;.
Poland RCT; N=18 . . . | tekanan yang dirasai; emosi
et al. (2025) intervensi utama; 4 sesi . .
positif dan negatif
SFBT/SFBC sebagai
Beauchemin (2018) Amerika RCT; N tidak intervensi utama; Tekanan yang dirasai;
Syarikat dilaporkan bilangan sesi tidak kesejahteraan (wellness)
dilaporkan

Kaiian Nesara Reka Bentuk Bentuk Intervensi / Hasil utama
J g Kajian / N Bilangan Sesi

Sari & Glinaydin Turki Kajian kuantitatif SFBT/SFBC sebagai Simptom kemurunean

(2016) bukan rawak; N=48 | intervensi utama; 7 sesi p &
SFBT/SFBC sebagai Tekanan yang dirasai;

Beauchemin et al. Amerika | Kaedah campuran; | intervensi utama; keseiah teZaa ng en alzlman

(2021) Syarikat | N=52 bilangan sesi tidak J ’E 15 o
dilaporkan peserta secara kualitati
SFBT/SFBC sebagai

Aihie & Igbineweka Nigeria Kajian kuantitatif intervensi utama; Kebimbanean uiian

(2018) & bukan rawak; N=123 | bilangan sesi tidak gan v
dilaporkan

Gonzalez-Ramirez et Kajian kuantitatif Intervensi integratif

al. (2016) Sepanyol | bukan rawak; N berasaskan SFBT; 5 Kebimbangan pertuturan

’ tidak dilaporkan sesi
Akyol & Bacanli . .. N SFBT/SFBC sebagai . . .
(2019) Turki Kajian kes; N=1 intervensi utamas 5 sesi Ketidakpastian kerjaya

SFBT/SFBC sebagai

Saritas & Sukut intervensi utama;

Turki RCT; N=60 Pemakanan emosi

(2026) bilangan sesi tidak
dilaporkan
SFBT/SFBC sebagai Penerimaan kendiri;
Kim (2017) Korea Kajian kualitatif; intervensi utama; pengalaman emosi; daya
Selatan N=10 bilangan sesi tidak tindak; penetapan matlamat dan
dilaporkan tindakan yang realistik
Ramesh & Suresh . .. N SFBT/SFBC sebagai Simptom kemurungan; rasa
Kumar (2018) Malaysia | Kajian kes; N=1 intervensi utama; 6 sesi | putus asa; idea bunuh diri
Kajian kuantitatif iﬁ?géﬁgﬁufaizg?gal
Kurnanto (2019) Indonesia | bukan rawak; N . e Prokrastinasi akademik
. . bilangan sesi tidak
tidak dilaporkan .
dilaporkan
SFBT/SFBC sebagai
Mabhdiyar et al. Iran RCT; N tidak intervensi utama; Kebimbanean sosial
(2019) dilaporkan bilangan sesi tidak &
dilaporkan
Zeng & Lin (2020) China Kajian kes; N=1 .SFBT/SF.B C sebagai . Keletlhaq akademik;
intervensi utama; 8 sesi | penyesuaian terhadap tekanan
Zubaroglu Yanardag Turki Kajian kuantitatif ;ﬁ?;gg?ﬁ;gg?iilg Tekanan yang dirasai; rasa
& Ozmete (2020) bukan rawak; N=24 sesi ’ putus asa
SFBT/SFBC sebagai
Sitindaon & Indonesia Kajian kuantitatif intervensi utama, Tekanan vane dirasai
Widyana (2020) bukan rawak; N=6 bilangan sesi tidak yang
dilaporkan
Kajian kuantitatif Intervensi integratif
Ardi et al. (2022) Indonesia | bukan rawak; N berasaskan SFBT; 2 Tekanan akademik yang teruk
tidak dilaporkan sesi
SFBT/SFBC sebagai

Kajian kuantitatif
Indonesia | bukan rawak; N
tidak dilaporkan

Penggunaan internet atau
permainan dalam talian yang
bermasalah

intervensi utama,
bilangan sesi tidak
dilaporkan

Mulawarman et al.
(2022)

Kaiian Nesara Reka Bentuk Bentuk Intervensi / Hasil utama
J g Kajian / N Bilangan Sesi
Kajian kuantitatif . . . .
Ndze et al. (2023) Cameroon bulj<an rawak: N SFBT/SFBC sebagai Kesejahteraan psikologi;
’ tidak dilaporl;an intervensi utama; 3 sesi | resiliens
SFBT/SFBC sebagai
Yandri et al. (2023) Indonesia | Kajian kes; N=1 intervensi utama; Kebimbangan sosial selepas
' ’ bilangan sesi tidak pengalaman buli
dilaporkan
iﬁ?ﬁgﬁ?ﬁ;ﬁgégal Harga diri rendah;
Gan et al. (2024) China Kajian kes; N=1 . c kecenderungan merendahkan
bilangan sesi tidak . .
. diri; penyesuaian
dilaporkan
Kebimbangan sosial; perasaan
. . .. N SFBT/SFBC sebagai kemurungan; penyesuaian
Xin (2025) China Kajian kes; N=1 intervensi utama; 8 sesi | untuk kembali mengikuti
pengajian
Intervensi integratif Kemurungan teruk; krisis
Tao (2025) China Kajian kes; N=1 berasaskan SFBT; 24 perpisahan; identiti kendiri;
sesi resiliens psikologi
Intervensi integratif Mekanisme pertahanan; identiti
Zhang & Ye (2025) China Kajian kes; N=1 berasaskan SFBT; 7 ego; kesedaran emosi; persepsi
sesi kendiri
Intervensi integratif Simptom; keupayaan daya
. Kaedah campuran; berasaskan SFBT; tindak; motivasi
Lyu (2025) China N=186 bilangan sesi tidak perkembangan; pengaktifan
dilaporkan kekuatan berkaitan trauma
SFBT/SFBC sebagai .
Orobosheri (2025) Nigeria Kajian kuantitatif intervensi utama; ) ii;iigi;;da;imiil;f;%?n
& bukan rawak; N=138 | bilangan sesi tidak yang J
. mangsa buli
dilaporkan
. . Ujian terkawal SFBT/SFBC sebagai Tekanan yang dirasai;
Singh (2026) India rawak (RCT); N=60 |intervensi utama; 6 sesi | kesejahteraan psikologi
Roldan Hernandez & Mexico Kaedah campuran; | berasaskan SFBT; emosi: pen e;1a1 a thian sumber
Beltran Ruiz (2026) N=155 bilangan sesi tidak - bengenaip

dilaporkan

peribadi; kecekapan
perkhidmatan

Sumber: Pengekstrakan data daripada kajian yang dimasukkan.

Sintesis Jurang Bukti

Selain merumuskan dapatan, sorotan ini mengenal pasti enam jurang utama yang berkaitan
dengan populasi guru pelatih, kesejahteraan multidimensi, bilangan dan tempoh sesi,
pelaksanaan intervensi, penilaian susulan serta reka bentuk kajian (Jadual 9). Jurang ini tidak
hanya mencerminkan kekurangan bilangan kajian, tetapi juga keterbatasan pelaporan dan
pelaksanaan yang mempengaruhi kebolehbandingan serta interpretasi dapatan. Secara khusus,
bukti langsung dalam kalangan guru pelatih masih terhad, pelaporan sesi dan pemantauan
pelaksanaan tidak konsisten, manakala penilaian susulan masih kurang dilaporkan.

Jadual 9: Jurang Bukti yang Dikenal Pasti dan Implikasi terhadap Penyelidikan

Aspek Pemerhatian daripada sintesis Implikasi penyelidikan

Penyelidikan khusus dalam konteks latihan
perguruan diperlukan bagi menghasilkan
bukti secara langsung tentang penggunaan

Hanya satu daripada 36 kajian yang dikenal

Populasi guru pasti secara khusus melibatkan guru pra-

pelatih

perkhidmatan. SFBT dalam kalangan guru pelatih.
Beberapa kajian melaporkan hasil berkaitan | Kajian akan datang perlu menggunakan
. kesejahteraan dan fungsi positif, namun ukuran kesejahteraan psikologi yang jelas
Kesejahteraan . . . . . s R . g
multidimensi enam dimensi kesejahteraan psikologi Ryff |dan multidimensi sekiranya intervensi
belum dinilai secara sistematik dalam bertujuan meningkatkan fungsi psikologi
kalangan guru pelatih. positif.

Bilangan, tempoh, susunan dan kandungan
setiap sesi perlu dilaporkan secara jelas
serta disokong dengan rasional yang sesuai
dengan tujuan intervensi.

Hanya 17 kajian melaporkan bilangan sesi
dengan jelas, dengan median enam sesi dan
julat antara dua hingga 24 sesi.

Bilangan dan
tempoh sesi

Manual intervensi, latihan fasilitator serta

Pelaporan tentang teknik, manual, latihan kaedah pemantauan pelaksanaan perlu

Pelaksanaan fasilitator dan kaedah pemantauan . . . .
. . . . . dihuraikan dengan jelas bagi membantu
intervensi pelaksanaan didapati tidak konsisten antara . . s
Kajian memastikan intervensi dilaksanakan secara

konsisten

Kajian akan datang perlu memasukkan
Hanya tujuh kajian melaporkan penilaian penilaian susulan bagi menentukan sama
susulan selepas intervensi. ada perubahan yang dicapai dapat
dikekalkan dari semasa ke semasa.

Penilaian susulan

Reka bentuk kajian perlu dipilih mengikut
Kajian yang dikenal pasti merangkumi konteks dan objektif penyelidikan. Bagi
Reka bentuk kajian | RCT, kajian bukan rawak, kaedah reka bentuk bukan rawak, perbezaan awal
campuran, kajian kualitatif serta kajian kes. | antara kumpulan serta keterbatasan reka
bentuk perlu dilaporkan secara telus.

Sumber: Sintesis daripada 36 kajian yang dimasukkan dalam sorotan ini.

Perbincangan

Sorotan ini menunjukkan bahawa penggunaan SFBT dalam pendidikan tinggi merangkumi
enam kelompok hasil yang saling bertindih, iaitu distres dan afek negatif; kesejahteraan,
resiliens dan fungsi positif; akademik, kerjaya dan penyesuaian; konsep kendiri, keupayaan
bertindak dan identiti; proses pelaksanaan, perkhidmatan dan kebolehterimaan intervensi; serta
tingkah laku, penggunaan bermasalah dan pemakanan. Corak ini selaras dengan literatur SFBT
yang lebih luas yang menunjukkan bahawa pendekatan fokus solusi digunakan secara fleksibel
dalam pelbagai populasi dan konteks. Walau bagaimanapun, perbezaan antara kajian dari segi
populasi, reka bentuk, bentuk intervensi dan kumpulan perbandingan menunjukkan bahawa
kesan SFBT tidak boleh dianggap seragam merentas semua kajian (Neipp & Beyebach, 2024;
Vermeulen-Oskam et al., 2024). Oleh itu, dapatan berkaitan keberkesanannya perlu ditafsir
dengan mengambil kira kualiti metodologi, bentuk pelaksanaan intervensi dan ketelusan
pelaporan setiap kajian.

Dominasi hasil berkaitan distres dan afek negatif menunjukkan bahawa sebahagian besar kajian
masih memberi tumpuan kepada pengurangan masalah psikologi. Fokus ini dapat difahami
kerana kebimbangan, tekanan dan simptom kemurungan merupakan antara hasil yang lazim
dinilai dalam intervensi psikologi melibatkan pelajar. Walau bagaimanapun, sebanyak 13
kajian turut menilai aspek kesejahteraan, resiliens dan fungsi positif. Keseimbangan antara

kedua-dua orientasi ini penting kerana SFBT secara teori menekankan kekuatan, sumber yang
dimiliki klien, perkara yang telah berfungsi serta gambaran masa depan yang diingini. Oleh itu,
sekiranya penilaian hanya menumpukan kepada pengurangan simptom, sebahagian perubahan
positif yang selaras dengan prinsip pendekatan fokus solusi mungkin tidak dapat dikenal pasti
secara menyeluruh.

Beauchemin (2018) dan Beauchemin et al. (2021) memberikan contoh kajian yang menilai
pendekatan fokus solusi melalui ukuran wellness dan perceived stress. Wang et al. (2025) pula
menilai post-traumatic growth serta psychological resilience, manakala Singh (2026)
menggabungkan ukuran perceived stress dengan kesejahteraan psikologi. Contoh-contoh ini
menunjukkan bahawa penilaian intervensi boleh merangkumi dua dimensi perubahan secara
serentak, iaitu pengurangan pengalaman psikologi yang negatif dan peningkatan fungsi positif.
Dalam konteks penyelidikan pendidikan, pendekatan penilaian yang merangkumi kedua-dua
aspek tersebut memberikan gambaran yang lebih menyeluruh tentang perubahan pelajar
berbanding penilaian yang hanya menjadikan ketiadaan simptom sebagai petunjuk
kesejahteraan.

Dari segi bilangan sesi, median enam sesi dalam kajian yang melaporkan maklumat tersebut
menunjukkan bahawa pelaksanaan SFBT lazimnya bersifat ringkas, namun angka ini tidak
boleh dianggap sebagai piawaian tetap bagi semua intervensi. Julat antara dua hingga 24 sesi
menunjukkan bahawa bilangan sesi disesuaikan mengikut tujuan intervensi, populasi sasaran
dan konteks pelaksanaan. McNulty dan Smith (2022), misalnya, menggunakan dua sesi
coaching, manakala beberapa kajian lain melaksanakan intervensi antara lima hingga lapan
sesi. Tao (2025) pula melaporkan program sebanyak 24 sesi dalam intervensi yang bersifat
integratif. Oleh itu, istilah brief dalam SFBT lebih sesuai difahami sebagai pendekatan yang
memberi tumpuan kepada perubahan secara terarah dan efisien, bukannya merujuk kepada
bilangan sesi tertentu. Dalam konteks pembangunan modul, penetapan bilangan sesi perlu
disokong oleh rasional yang mengambil kira sasaran hasil, ciri populasi dan struktur aktiviti,
dan tidak bergantung semata-mata pada label teori.

Keterbatasan dalam pelaporan teknik dan pemantauan pelaksanaan intervensi merupakan antara
isu penting yang dikenal pasti dalam sorotan ini. SFBT mempunyai beberapa teknik yang biasa
digunakan, seperti pembinaan matlamat, scaling questions, exception questions, miracle
questions atau preferred-future questions, coping questions dan pemberian pujian. Walau
bagaimanapun, penyataan bahawa sesuatu kajian menggunakan SFBT sahaja tidak mencukupi
untuk menjelaskan kekerapan penggunaan teknik, susunan teknik dalam setiap sesi atau sejauh
mana fasilitator melaksanakan intervensi mengikut struktur yang telah ditetapkan. Kekurangan
maklumat ini menyukarkan penentuan sama ada perbezaan hasil antara kajian berkaitan dengan
ciri populasi, reka bentuk kajian, bilangan dan tempoh sesi atau variasi dalam cara intervensi
dilaksanakan. Oleh itu, penyelidikan pada masa hadapan perlu melaporkan bukan sahaja nama
atau label intervensi, tetapi juga kandungan, teknik dan proses pelaksanaannya dengan lebih
terperinci.

Isu ini turut berkait rapat dengan kebolehulangan pelaksanaan dan penerapan intervensi dalam
amalan. Dalam perkhidmatan kaunseling universiti, sesuatu intervensi lazimnya perlu
dilaksanakan oleh lebih daripada seorang kaunselor atau fasilitator. Oleh itu, penyediaan
manual yang menerangkan objektif setiap sesi, teknik yang digunakan, tempoh pelaksanaan,
urutan aktiviti serta kaedah pemantauan pelaksanaan dapat membantu meningkatkan

keseragaman penyampaian intervensi tanpa mengabaikan keperluan untuk menyesuaikan
respons mengikut keadaan klien. Pelaporan tentang latihan fasilitator dan kaedah pemantauan
pelaksanaan juga penting bagi membolehkan pembaca menilai sejauh mana dapatan yang
diperoleh berkaitan dengan intervensi yang dirancang. Dalam konteks pembangunan modul
berstruktur, dokumentasi yang jelas dan sistematik merupakan sebahagian daripada bukti
kebolehlaksanaan dan kebolehgunaan modul, dan bukan sekadar keperluan pentadbiran.

Kekuatan kesimpulan yang dapat dibuat daripada dapatan turut dipengaruhi oleh reka bentuk
kajian. Sebanyak 10 kajian RCT menyediakan asas perbandingan yang lebih terkawal, namun
penilaian kualiti menunjukkan bahawa prosedur pengagihan rawak dan maklumat berkaitan
penyamaran tidak sentiasa dilaporkan dengan jelas. Sebanyak 12 kajian bukan rawak pula lebih
terdedah kepada pengaruh faktor lain yang tidak dikawal dan berpotensi mempengaruhi hasil
(confounding factors). Sementara itu, lapan kajian kes memberikan pemahaman yang lebih
mendalam tentang pelaksanaan SFBT dalam konteks tertentu, tetapi mempunyai keterbatasan
untuk menentukan sama ada perubahan yang diperhatikan berpunca secara langsung daripada
intervensi. Oleh itu, dapatan positif yang dikenal pasti dalam sorotan ini lebih sesuai ditafsir
sebagai pola yang menyokong penerokaan dan pembangunan intervensi selanjutnya, dan
bukannya sebagai bukti bahawa pelaksanaan SFBT akan menghasilkan kesan yang sama bagi
semua populasi pelajar.

Penilaian susulan masih kurang dilaporkan dalam kajian yang dikenal pasti. Hanya tujuh kajian
menjalankan penilaian selepas intervensi, sedangkan hasil seperti tekanan, kebimbangan,
kesejahteraan dan penyesuaian boleh berubah mengikut tempoh masa, tuntutan akademik atau
perubahan situasi kehidupan pelajar. Kajian Pu et al. (2023), bersama laporan berkaitan oleh Q1
et al. (2026), menunjukkan kepentingan menilai hasil intervensi bukan sahaja sejurus selepas
intervensi tamat, tetapi juga pada tempoh susulan. Bagi intervensi yang bertujuan meningkatkan
fungsi positif atau keupayaan daya tindak, penilaian susulan penting untuk menentukan sama
ada perubahan yang diperoleh dapat dikekalkan dari semasa ke semasa, dan bukan sekadar
mencerminkan kesan jangka pendek selepas intervensi.

Jurang yang paling jelas dikenal pasti ialah keterbatasan kajian yang melibatkan guru pelatih.
Daripada 36 kajian yang dimasukkan, hanya satu kajian secara khusus memfokuskan guru pra-
perkhidmatan, iaitu McNulty dan Smith (2022), yang menggunakan pendekatan solution-
focused brief coaching dengan sampel seramai 10 orang peserta. Walaupun kajian tersebut
melaporkan tema berkaitan emosi positif, efikasi kendiri dan kemajuan ke arah preferred future,
bukti yang tersedia masih terlalu terhad untuk menjelaskan secara menyeluruh hubungan antara
pendekatan fokus solusi dengan kesejahteraan psikologi guru pelatih. Hal ini penting kerana
guru pelatih berhadapan dengan gabungan tuntutan akademik, praktikum, hubungan
profesional, pembentukan identiti sebagai guru dan persediaan kerjaya. Oleh itu, dapatan
daripada populasi pelajar universiti secara umum perlu ditafsir dan diaplikasikan kepada
konteks guru pelatih dengan berhati-hati.

Kerangka kesejahteraan psikologi Ryff (1989) menyediakan asas yang sesuai untuk
memperincikan jurang tersebut melalui enam dimensi utama, iaitu autonomi, penguasaan
persekitaran, perkembangan peribadi, hubungan positif dengan orang lain, tujuan hidup dan
penerimaan diri. Keenam-enam dimensi ini membolehkan perubahan dinilai daripada pelbagai
aspek fungsi psikologi positif. Pada masa yang sama, SFBT menekankan teknik yang
berorientasikan matlamat, kekuatan dan sumber, pengecualian terhadap masalah serta

perubahan kecil yang dapat dicapai. Secara konseptual, terdapat beberapa titik persamaan
antara prinsip SFBT dengan dimensi kesejahteraan psikologi Ryff. Walau bagaimanapun,
sorotan ini tidak menemukan bukti empirikal yang mencukupi untuk menyimpulkan bahawa
teknik SFBT tertentu telah terbukti mempengaruhi dimensi Ryff tertentu dalam kalangan guru
pelatih. Oleh itu, hubungan antara teknik SFBT dan dimensi kesejahteraan psikologi Ryff lebih
sesuai dirumuskan sebagai cadangan konseptual yang perlu diuji melalui penyelidikan
empirikal.

Bagi penyelidikan pada masa hadapan, penggunaan reka bentuk perbandingan yang kukuh
perlu disertai dengan pelaporan pelaksanaan intervensi yang jelas dan telus. Sekiranya
pengagihan rawak sukar dilaksanakan dalam konteks pendidikan, reka bentuk kuasi eksperimen
yang melibatkan kumpulan rawatan dan kumpulan kawalan, pengukuran pra dan pasca serta
langkah yang sesuai untuk menangani perbezaan awal antara kumpulan masih dapat
menghasilkan bukti yang bermakna, dengan syarat keterbatasan reka bentuk tersebut dijelaskan
dengan jelas. Penilaian kuantitatif juga boleh dilengkapi dengan data kualitatif berkaitan
pengalaman perubahan peserta bagi memberikan pemahaman yang lebih mendalam tentang
bagaimana teknik fokus solusi digunakan dan dialami dalam konteks kehidupan akademik serta
latihan profesional mereka.

Dalam konteks perkhidmatan kaunseling di institusi pendidikan tinggi, SFBT boleh
dipertimbangkan sebagai salah satu pendekatan berorientasikan kekuatan yang sesuai dengan
kekangan masa dan struktur akademik. Walau bagaimanapun, pemilihan format pelaksanaan,
sama ada secara individu, kelompok, dalam talian atau melalui coaching, perlu disesuaikan
dengan keperluan peserta, kompetensi fasilitator serta pertimbangan terhadap keselamatan
psikologi. Dapatan sorotan ini tidak menunjukkan bahawa satu format tertentu lebih sesuai atau
lebih berkesan untuk semua pelajar. Sebaliknya, dapatan tersebut menekankan kepentingan
pelaporan konteks pelaksanaan secara jelas supaya hasil kajian dapat ditafsir berdasarkan
keadaan sebenar intervensi dilaksanakan.

Dalam konteks pembangunan modul khusus untuk guru pelatih, sintesis ini mencadangkan
beberapa prinsip penting yang boleh dipertimbangkan dalam reka bentuk intervensi. Hasil
intervensi perlu ditetapkan dengan jelas, manakala teknik fokus solusi perlu dipadankan secara
terancang dengan objektif setiap sesi. Bilangan dan tempoh sesi juga perlu disokong oleh
rasional yang sesuai dengan sasaran intervensi, sementara manual pelaksanaan hendaklah
cukup terperinci bagi membantu memastikan penyampaian yang konsisten. Selain itu, penilaian
intervensi wajar merangkumi perubahan positif dalam fungsi psikologi dan bukan hanya
menumpukan kepada pengurangan masalah. Prinsip-prinsip ini tidak menunjukkan bahawa satu
bentuk atau struktur modul tertentu telah terbukti paling berkesan, sebaliknya dirumuskan
berdasarkan jurang populasi dan keterbatasan pelaporan yang dikenal pasti dalam sorotan ini.

Implikasi terhadap Penyelidikan dan Pendidikan Guru
Dari sudut penyelidikan, pembangunan intervensi SFBT dalam konteks pendidikan tinggi perlu
memberi perhatian bukan sahaja kepada nama atau label pendekatan, tetapi juga kepada
komponen intervensi yang dilaksanakan. Penyelidik perlu melaporkan dengan jelas teknik yang
digunakan, rasional susunan sesi, tempoh setiap sesi, kelayakan fasilitator serta kaedah yang
digunakan untuk memantau pelaksanaan intervensi. Pelaporan yang terperinci penting kerana
keberkesanan sesuatu program sukar ditafsir dengan tepat sekiranya pembaca hanya
mengetahui bahawa intervensi tersebut berasaskan SFBT tanpa memahami kandungan sebenar

yang diterima oleh peserta. Perincian komponen intervensi juga membolehkan kajian pada
masa hadapan membuat perbandingan yang lebih bermakna dari segi bilangan dan tempoh sesi,
teknik yang digunakan serta bentuk pelaksanaannya.

Pemilihan hasil penilaian perlu diselaraskan dengan tujuan intervensi yang dibangunkan.
Sekiranya matlamat intervensi adalah untuk mengurangkan distres, penggunaan ukuran
berkaitan simptom adalah bersesuaian. Namun, jika intervensi bertujuan meningkatkan fungsi
positif, penilaian juga perlu merangkumi aspek seperti kesejahteraan, resiliens, keupayaan
bertindak, tujuan hidup dan penyesuaian. Dapatan sorotan ini menunjukkan bahawa kedua-dua
jenis hasil telah digunakan dalam kajian sedia ada, namun penilaian terhadap fungsi positif
masih dilaporkan secara kurang konsisten berbanding ukuran distres. Dalam konteks guru
pelatih, penggunaan ukuran kesejahteraan yang bersifat multidimensi berpotensi memberikan
gambaran yang lebih menyeluruh tentang perkembangan psikologi mereka, selaras dengan
tuntutan peribadi, akademik dan profesional yang dihadapi sepanjang latihan perguruan.

Pemilihan reka bentuk kajian perlu mengambil kira keperluan metodologi serta kekangan
sebenar dalam konteks institusi pendidikan. Reka bentuk RCT boleh digunakan apabila
pengagihan rawak dapat dilaksanakan secara praktikal dan beretika. Walau bagaimanapun,
konteks pendidikan sering melibatkan kekangan seperti penggunaan kumpulan sedia ada, jadual
akademik dan pengurusan peserta. Dalam keadaan sedemikian, reka bentuk kuasi eksperimen
yang melibatkan kumpulan rawatan dan kumpulan kawalan, pengukuran pra dan pasca serta
pelaporan perbezaan awal antara kumpulan secara telus masih dapat memberikan bukti yang
bermakna. Oleh itu, dapatan kajian perlu ditafsir dengan mengambil kira kekuatan dan
keterbatasan reka bentuk yang digunakan, supaya kesimpulan yang dibuat tidak melebihi bukti
yang tersedia.

Data kuantitatif juga boleh dilengkapi dengan data kualitatif bagi memberikan pemahaman
yang lebih mendalam tentang proses perubahan yang dialami oleh peserta. SFBT memberi
penekanan kepada pembentukan matlamat, pengecualian terhadap masalah, penggunaan
kekuatan dan sumber, perubahan kecil serta gambaran preferred future. Aspek-aspek tersebut
mungkin tidak dapat dihuraikan secara menyeluruh melalui perubahan skor pascaintervensi
semata-mata. Oleh itu, temu bual, refleksi peserta atau catatan proses boleh digunakan untuk
mengenal pasti teknik yang dianggap bermakna, perubahan yang disedari oleh peserta serta
faktor yang menyokong atau menghalang penggunaan kemahiran selepas intervensi. Dalam
konteks guru pelatih, data kualitatif juga dapat membantu menjelaskan bagaimana perubahan
psikologi dialami dalam kaitannya dengan pengalaman praktikum, tuntutan latithan perguruan
dan pembentukan identiti profesional sebagai guru.

Dalam konteks pendidikan guru, jurang bukti yang dikenal pasti memberikan asas untuk
membangunkan intervensi yang disesuaikan secara khusus dengan keperluan dan pengalaman
guru pelatih, dan bukan sekadar mengadaptasi program yang dibangunkan untuk mahasiswa
secara umum tanpa penyesuaian konteks. Kandungan modul perlu mengambil kira tuntutan
akademik, pengalaman praktikum di sekolah, hubungan dengan pensyarah dan mentor,
pengurusan bilik darjah, keyakinan profesional serta proses peralihan ke alam kerjaya
perguruan. Pada masa yang sama, pelaksanaan teknik fokus solusi perlu kekal selaras dengan
prinsip teras SFBT melalui pembentukan matlamat yang bermakna kepada peserta, penggunaan
exception questions, scaling questions, preferred-future questions, coping questions serta
penerokaan kekuatan dan sumber. Oleh itu, keseimbangan antara kesetiaan terhadap prinsip

teori SFBT dengan penyesuaian kepada konteks latihan perguruan merupakan pertimbangan
penting dalam pembangunan modul yang sesuai, boleh dilaksanakan dan seterusnya diuji secara
empirikal.

Akhir sekali, penilaian susulan wajar diberikan perhatian yang lebih besar dalam kajian akan
datang. Hanya tujuh kajian dalam sorotan ini melaporkan penilaian susulan, sekali gus
menunjukkan bahawa bukti berkaitan ketekalan perubahan selepas intervensi masih terhad.
Dalam konteks guru pelatih, tempoh susulan boleh dirancang agar selari dengan fasa akademik
atau pengalaman berasaskan sekolah yang signifikan, contohnya selepas intervensi dan selepas
peserta kembali berhadapan dengan tuntutan pengajaran sebenar. Pendekatan ini dapat
membantu menilai sama ada perubahan yang dikenal pasti sejurus selepas intervensi dapat
dikekalkan, berkurang atau berkembang apabila peserta mengaplikasikan kemahiran fokus
solusi dalam konteks kehidupan dan latihan profesional sebenar.

Keterbatasan Sorotan

Sorotan ini mempunyai beberapa keterbatasan yang perlu dipertimbangkan dalam mentafsir
dapatan. Pertama, carian literatur hanya melibatkan Scopus, Web of Science Core Collection
dan OpenAlex, menyebabkan kemungkinan terdapat kajian relevan yang tidak diindeks dalam
ketiga-tiga sumber tersebut dan tidak dikenal pasti. Kedua, perbezaan yang ketara antara kajian
dari segi reka bentuk, hasil yang dinilai dan bentuk pelaksanaan intervensi menyebabkan meta-
analisis tidak dapat dilaksanakan secara bermakna dalam skop sorotan ini. Ketiga, sebahagian
laporan tidak menghuraikan bilangan dan susunan sesi, teknik yang digunakan atau kaedah
pemantauan pelaksanaan secara terperinci, sekali gus mengehadkan kedalaman sintesis kepada
maklumat yang tersedia dalam laporan asal. Keempat, bilangan kajian yang secara khusus
melibatkan guru pelatih masih sangat terhad, maka kesimpulan khusus tentang penggunaan
SFBT dalam populasi tersebut perlu dibuat dengan teliti.

Walaupun mempunyai beberapa keterbatasan, sorotan ini membantu memperjelas corak dan
struktur bukti yang tersedia berkaitan penggunaan SFBT dalam pendidikan tinggi. Sorotan ini
turut membezakan kajian yang menggunakan SFBT sebagai intervensi utama daripada kajian
yang mengintegrasikan komponen SFBT dengan pendekatan lain. Pemadanan 40 laporan
kepada 36 kajian yang berbeza juga membantu mengurangkan risiko pengiraan berulang
terhadap sampel atau kumpulan peserta yang sama. Dengan menghimpunkan maklumat tentang
reka bentuk kajian, bilangan sesi, teknik intervensi, hasil yang dinilai, kualiti metodologi serta
jurang populasi, sorotan ini menyediakan asas yang lebih jelas dan terarah untuk penyelidikan
seterusnya berkaitan intervensi fokus solusi dalam konteks pendidikan tinggi, khususnya
pendidikan guru.

Arah Penyelidikan Masa Hadapan
Penyelidikan pada masa hadapan perlu memberikan perhatian kepada keperluan minimum
dalam pelaporan intervensi. Setiap kajian wajar menghuraikan dengan jelas objektif setiap sesi,
teknik fokus solusi yang digunakan, bilangan dan tempoh sesi, format penyampaian, latihan
fasilitator serta kaedah yang digunakan untuk memantau pelaksanaan intervensi. Keperluan
pelaporan ini tidak bermaksud semua program perlu dilaksanakan dalam bentuk yang sama,
sebaliknya bertujuan memastikan variasi antara konteks dapat dikenal pasti dan dibandingkan
dengan lebih jelas. Dengan pelaporan yang lebih terperinci, kajian pada masa hadapan dapat
menilai dengan lebih tepat sama ada perubahan yang diperhatikan berkaitan dengan bilangan

atau tempoh sesi, teknik tertentu, ciri peserta atau faktor pelaksanaan intervensi, dan bukan
sekadar dikaitkan dengan label SFBT secara umum.

Bukti sedia ada juga perlu diperluas melalui penilaian hasil dalam tempoh jangka sederhana
dan jangka panjang. Penilaian pascaintervensi yang dijalankan sejurus selepas sesi tamat
penting untuk mengenal pasti perubahan awal, namun belum memadai untuk menentukan sama
ada peserta dapat mengekalkan cara berfikir, kemahiran daya tindak dan perubahan dalam
kesejahteraan apabila berhadapan dengan tuntutan baharu. Oleh itu, reka bentuk kajian yang
merangkumi sekurang-kurangnya satu penilaian susulan dapat memberikan gambaran yang
lebih jelas tentang ketekalan perubahan dari semasa ke semasa, khususnya bagi program
pendidikan yang dilaksanakan sepanjang semester atau sebelum peserta menjalani praktikum.
Selain itu, pelaporan keciciran peserta pada setiap peringkat pengukuran perlu dinyatakan
dengan jelas bagi membolehkan kestabilan dan kebolehpercayaan dapatan dinilai dengan lebih
tepat.

Akhir sekali, penyelidikan yang melibatkan guru pelatih perlu diperkukuh melalui
pengumpulan bukti secara langsung daripada populasi tersebut, dan tidak bergantung semata-
mata pada dapatan yang diperoleh daripada pelajar pendidikan tinggi secara umum. Kajian akan
datang wajar menggunakan sampel yang sesuai dengan objektif kajian, menghuraikan konteks
latihan perguruan dengan jelas serta memilih hasil yang mencerminkan aspek kesejahteraan
psikologi dan tuntutan profesional guru pelatih. Penggabungan data kuantitatif dengan temu
bual atau refleksi peserta juga dapat memberikan gambaran yang lebih menyeluruh tentang
perubahan yang berlaku. Pendekatan ini membolehkan penyelidik menilai bukan sahaja
perubahan pada skor, tetapi juga memahami bagaimana teknik fokus solusi digunakan dan
dialami oleh peserta dalam mengurus cabaran sebenar sepanjang proses mereka menjadi guru.

Kesimpulan

Secara keseluruhannya, SFBT telah digunakan dalam konteks pendidikan tinggi merentas
pelbagai hasil psikologi dan psikososial. Daripada 36 kajian, sebanyak 26 kajian (72.2%)
menggunakan SFBT/SFBC sebagai intervensi utama, manakala 10 kajian (27.8%)
menggunakan intervensi integratif berasaskan SFBT. Distres dan afek negatif merupakan tema
hasil yang paling kerap dinilai, melibatkan 20 kajian (55.6%), diikuti kesejahteraan, resiliens
dan fungsi positif dalam 13 kajian (36.1%). Tema lain merangkumi akademik, kerjaya dan
penyesuaian; konsep kendiri, keupayaan bertindak dan identiti; proses pelaksanaan,
perkhidmatan dan kebolehterimaan intervensi; serta tingkah laku, penggunaan bermasalah dan
pemakanan. Dapatan ini menunjukkan bahawa penggunaan SFBT dalam pendidikan tinggi
tidak hanya tertumpu kepada pengurangan simptom, tetapi turut merangkumi fungsi positif dan
perkembangan pelajar.

Walaupun dapatan sorotan ini secara umum menunjukkan potensi penggunaan SFBT dalam
pendidikan tinggi, beberapa jurang masih mengehadkan kekuatan kesimpulan yang boleh
dibuat. Jurang tersebut meliputi kekurangan kajian khusus guru pelatih, ketiadaan penilaian
kesejahteraan psikologi secara multidimensi dalam populasi tersebut, pelaporan bilangan dan
tempoh sesi yang tidak lengkap, ketidakseragaman pelaporan pelaksanaan intervensi, penilaian
susulan yang terhad serta variasi kekuatan metodologi antara reka bentuk kajian. Oleh itu,
penyelidikan pada masa hadapan perlu memberi tumpuan kepada pembangunan dan pengujian
intervensi yang lebih berstruktur, disesuaikan dengan konteks serta dilaporkan secara telus dari
segi komponen dan proses pelaksanaannya. Dalam konteks pendidikan guru, keperluan ini

memberikan asas yang jelas untuk pembangunan dan penilaian modul SFBT yang
menghubungkan teknik fokus solusi dengan tuntutan perkembangan, latihan profesional dan
kesejahteraan psikologi guru pelatih secara lebih sistematik.

